არაოფიციალური თარგმანი

შეთანხმება

იორდანიის ჰაშიმიტური სამეფოს მთავრობასა და საქართველოს მთავრობას შორის ჯანმრთელობის დაცვისა და მედიცინის მეცნიერების სფეროში თანამშრომლობის შესახებ 
იორდანიის ჰაშიმიტური სამეფოს მთავრობა და საქართველოს მთავრობა, შემდგომში, „მხარეებად“ წოდებულნი, სურთ რა განავითარონ თანამშრომლობა ჯანმრთელობისა და მედიცინის მეცნიერების სფეროში, მხედველობაში იღებენ რა, რომ მნიშვნელოვანია მეგობრული ურთიერთობებისა და თანამშრომლობის განვითარება ორივე მხარის ინტერესთა გათვალისწინებით,
თანხმდებიან შემდეგზე:

მუხლი 1

მხარეები ხელს შეუწყობენ თანამშრომლობის განვითარებას ჯანმრთელობის დაცვის, სამედიცინო მეცნიერებისა და სამედიცინო განათლების სფეროში  თანასწორუფლებიანობისა და  ორმხრივი სარგებლიანობის პრინციპებზე დაყრდნობით. თანამშრომლობის ყველაზე უფრო პრიორიტეტული სფეროები განისაზღვრება ერთობლივი თანხმობით, ორივე მხარის ინტერესების გათვალისწინებით.
მუხლი 2

მხარეები განავითარებენ და გააფართოებენ თანამშრომლობას შემდეგი მიმართულებებით:
1. ჯანდაცვის სისტემის დაგეგმვა და პროექტების მართვა;
2. ადამიანური რესურსების განვითარება;
3. სამედიცინო მეცნიერების განვითარება;
4. სამედიცინო ტურიზმის განვითარება;
5. ჯანმრთელობის დაცვის სისტემის დაფინანსება და უნივერსალური მოცვა.
მუხლი 3

მხარეები მიანიჭებენ უპირატესობას თამშრომლობის შემდეგ ფორმებს: 

1. ინფორმაციის გაცვლა საზოგადოებრივი ჯანმრთელობის დაცვის სფეროში საერთო ინტერესის გათვალისწინებით;
2. სპეციალისტებისა გაცვლა პრიორიტეტულ სფეროებში სწავლებისა და კონსულტირების მიზნით;
3. ორივე ქვეყნის სამედიცინო დაწესებულებებსა და ორგანიზაციებს შორის პირდაპირი კონტაქტების დამყარება;
4. ინფორმაციის გაცვლა უახლესი აპარატურისა და  ტექნოლოგიური მიღწევების შესახებ სამედიცინო მეცნიერებისა და საზოგადოებრივი ჯანმრთელობის სფეროებში;
5. გამოცდილების გაზიარება ფიზიოთერაპიისა და რეაბილიტაციის სფეროებში.
ჯანმრთელობისა და სამედიცინო მეცნიერების სფეროში თანამშრომლობის სხვა, შეთანხმებული ფორმების გამოყენება.

მუხლი 4

მხარეები გააძლიერებენ თანამშრომლობას მედიკამენტების სფეროში შემდეგი ფორმებით:

ფარმაცევტული პროდუქციის რეგისტრაციის, მონიტორინგის და    ფარმაცევტულ საწარმოებში ინსპექტირებისა და ფარმაკოზედამხედველობის შესახებ ინფორმაციისა და გამოცდილების გაცვლა.
მუხლი 5

მხარეები გაცვლიან ინფორმაციას საერთაშორისო კონგრესებისა და სიმპოზიუმების შესახებ საზოგადოებრივი ჯანმრთელობისა და სამედიცინო მეცნიერების საკითხებთან დაკავშირებით, რომელიც ჩატარდება მათ ქვეყნებში და რომელიმე მხარის მოთხოვნით მეორე მხარე მიაწოდებს მას მასალას ამ ღონისძიებების შესახებ.
მუხლი 6

თითოეული მხარე გაგზავნის თავის პაციენტებს მეორე მხარის ტერიტორიაზე მკურნალობის მიზნით მხარეთა სახელმწიფოებში მოქმედი კანონმდებლობის შესაბამისად.
მუხლი 7

აღნიშნული შეთანხმებით გათვალისწინებულ თანამშრომლობას მხარეები ახორციელებენ მათი სახელმწიფოების ტერიტორიაზე მოქმედი შიდასახელმწიფოებრივი კანონმდებლობისა და საერთაშორისო სამართლის ძირითადი პრინციპებისა და ნორმების დაცვით.
მუხლი 8
წინამდებარე შეთანხმების შესრულებისთვის საჭირო საქმიანობა განხორციელდება ორივე მხარის მიერ მოძიებული თანხების, შესაძლებლობებისა და ადამიანური რესურსების გათვალისწინებით. 
მუხლი 9
იორდანიის ჰაშიმიტური სამეფოს ჯანმრთელობის დაცვის სამინისტრო და საქართველოს შრომის, ჯანმრთელობისა და სოციალური დაცვის სამინისტრო უფლებამოსილნი არიან წინამდებარე შეთანხმების დებულებების განხორციელებაზე.
მუხლი 10

ნებისმიერი დავა, რომელიც შეიძლება წარმოიშვას ამ შეთანხმების განმარტებასა და გამოყენებასთან დაკავშირებით, გადაწყდება მხარეებს შორის კონსულტაციებისა და/ან მოლაპარაკებების გზით.

მუხლი 11
წინამდებარე შეთანხმებაში, მხარეთა ურთიერთშეთანხმების საფუძველზე, შეიძლება შეტანილ იქნას ცვლილებები და დამატებები, რომლებიც გაფორმდება ცალკე დოკუმენტების სახით და ძალაში შევა ამ შეთანხმების მე-12 მუხლის შესაბამისად. აღნიშნული სახით მიღებული დოკუმენტები წარმოადგენენ ამ შეთანხმების განუყოფელ ნაწილს.
მუხლი 12
წინამდებარე შეთანხმება ძალაში შედის დიპლომატიური არხების მეშვეობით მიღებული ბოლო წერილობითი შეტყობინებიდან, იმის დადასტურებით, რომ ამ შეთანხმების ძალაში შესვლისთვის აუცილებელი შიდა პროცედურები დასრულებულია. შეთანხმება იდება ხუთი (5) წლის ვადით. მისი მოქმედების ვადა ავტომატურად გრძელდება შემდგომი ხუთწლიანი პერიოდებით, თუ რომელიმე მხარე, შესაბამისი ხუთწლიანი ვადის ამოწურვამდე, სულ ცოტა 6 თვით ადრე, წერილობით არ შეატყობინებს მეორე მხარეს თავისი განზრახვის შესახებ შეწყვიტოს მისი მოქმედება.
შესრულებულია 20__ წლის __ ____________ , ორ დედნად, თითოეული ქართულ, არაბულ და ინგლისურ ენებზე. ამასთან, ყველა ტექსტი თანბარად აუთენტურია. მხარეთა მიერ წინამდებარე შეთანხმების დებულებათა განსხვავებული განმარტების შემთხვევაში უპირატესობა ენიჭება ტექსტს ინგლისურ ენაზე.
საქართველოს მთავრობის სახელით 
იორდანიის ჰაშიმიტური სამეფოს მთავრობის სახელით 
        
საქართველოს შრომის, ჯანმრთელობისა                       ჯანმრთელობის დაცვის მინისტრი
და სოციალური  დაცვის მინისტრი                          
